
Jawabi A {addamar Da Fim [in ACG Dehab 
Ghebreab Mai Suna Ganima “Captive”

Pastor Paul Adeferasin,
Dokta Obi Ezekwesili,
Limaman addinai,
Masu martaba,
Manyan ba}i, maza da mata,
Barkanmu da maraice.

Da farko, bari in yi godiya ga Pastor Paul Adeferasin, bisa ga irin zumuncin dake 
tsakaninmu, na }ara inganta martabobi. Pastor Paul, godiya mai yawa, gareka da 
kuma tawagarka. Don Allah a tafa ma su. Bari kuma in mi}a fatan alherina, na 
Ranar Samun ‘Yancin Kai, ga ]aukacin wanda ke cikin wannan katafaren zauren 
mujami’ar, da ma dukan jama’ar Nijeriya.

A daren yau, mun taru ne, a nan, domin wani dalili – domin tayin murnar Ranar 
Samun  ‘Yanaci,  da  kuma  kaallon  wani  fim,  da  aka  sanya  wa  suna  Ganima, 
“Captive” wanda ke nuni da }unci da kuma han}oro. Dukanmu nan, za mu san irin 
yadda han}oro ke danne }unci. Pastor Rick Warren ya ce, samar da kyakkyawar 
rayuwa, wani abu ne da ya shafi bil adama, amma ba addini ba, kuma ya amince da 
haka.

A makon a ya wuce, Mai Alfarma Paparoma Francis, ya je {asar Amirka, domin 
kai  wata  ziyarar  tarihi.  Shugaba  Obama  ya  karrama  mai  alfarma,  a  Fadar 
Gwamnatin Amirka, ya kuma gode ma sa, bisa ga irin hanyoyin da yake taimaka 
wa  mutane,  a  duniya,  wajen  rungumar  adalci,  da  tausayawa,  da  kuma  }auna, 
musamman, ga wa]anda ake }yama.

 Shugaba da Paparoma sun tantauna tunaninsu, da kuma }o}arinsu, a kan 
al’amurra da dama, ciki har da ]awainiyar da ta rataya a wuyanmu, ta bayar 
da mafaka ga mutanen da aka tilasta wa barin }asashensu na haihuwa;

 Da imanin cewa, muna da ha}}in da za mu yi amfani da damar da tarihi ya 
nuna ma na, na kawo }arshen fatara ga jama’ar wannan }arnin;

 Da amincewa da dukan mahaluki, na da martaba daidai da kowa, har abada, 
kuma yana da damar da zai rayu, ya kuma amfanar da kansa nan gaba;

 Da imanin cewa, ana iya yin sasanci, ba wai sai a tsakanin mutane ba, har a 
tsakanin }asashe;



 Da  imanin  cewa,  dole,  mu  kare  wannan  martabar  ‘yancin,  na  ]aukacin 
jama’a, don su gudanar da ayyukan bauta, bisa ga irin yadda tunaninsu ya 
raya ma su;

 Da ha}}in dagewa kan kare wa]anda ke fama da tashe-tashen hankula, da 
tsangwama, ko kuma }yama, bisa ga irin addinin da suke yi;

Da kuma, ha}}in gudanar da wannan alfarmar, a doron }asa, a yau, bisa ga hanyar 
da rayuwar ‘ya’yanmu da jikokinmu za ta kyautata, a gobe.

Bari in sake jaddada cewa, {asar Amirka na amfani da dukiyarta da }imarta ne, 
domin shugabantar tabbatar da zaman lafiyar a duniya. {asar Amirka, za ta ci gaba 
da mara wa mutanen da ke cikin duk wani rikici. Al’amarin irin yadda al’ummar 
duniya ke shiga cikin rikice-rikice, na da ban-tsoro. Fiye da mutane miliyan 100, a 
fa]in duniya, ke fama da rikici, da rashin abinci da kuma bala’in }addara.

{asar Amirka ta bayar da fiye da dolar Amirka, miliyan dubu hu]u da 600, ga 
taimaka wa bil  adama, tun lokacin da aka rikici,  a {asar Syria, don tallafa wa 
mutane miliyan bakwai da dubu 600, da suka }aurace wa }asar ta Syria, da ma 
‘yan gudun hijira, har miliyan hu]u, dake yankin.

Nijeriya, na da matsalolin da suka shafi jama’a, inda ke da ‘yan gudun hijirar da 
bala’in  }ungiyar  Boko  Haram  ya  haifar.  A  2014,  {asar  Amirka,  ta  bayar  da 
misalin dolar Amirka miliyan goma sha ]aya, domin taimaka wa jama’ar Nijeriya, 
kuma a mu ci gaba da goyon bayan Nijeriya ga }o}arin mur}ushe }ungiyar Boko 
Haram. A yau, kwanaki 535 ke nan, da ‘yan matan garin Chibock suka ~ace. Dole, 
a yi abinda duk ya dace, na “Maido da ‘Yan Matan.”

{asar  Amirka,  za  ta  kuma ci  gaba  da  taimaka wa  ‘yan gudun hijirar  da  suka 
tagayyara. Tun kuma lokacin kafuwar {asar Amirka, ake bayar da dama da ‘yanci 
ga ‘yan gudun hijirar da suke }aurace wa }asashensu, a duniya, bisa ga munanan 
al’amurra. Ba]i, {asar Amirka, ta shirya kar~ar, a}alla, ‘yan gudun hijira dubu 85, 
ciki, akwai, a}alla ‘yan gudun hijirar {asar Syria dubu 10. A 2017, {asar Amirka 
ta }iyasta }ara fa]a]a wannan shirin, ya zuwa ga ‘yan gudun hijira dubu 100. Irin 
yadda muke kawo ]aukin magance wahaloli, a duniya, ya wuce na kowa.

Ingantawa  da  kuma  kare  ‘yancin  addini,  na  daga  cikin  manyan  manufofin 
harkokin }asashen wajen {asar Amirka. Bisa kuma ga irin yadda harkar addini 
ke  }ara  ]aukar  ]awainiya,  a  harkokin  duniya,  da  ma  muhimmancin  ‘yancin 
gudanar  da  addini  da  wani  tunani,  a  matsayin  ‘yancin  ]an  adam,  a  duniya, 
gwamnatin Amirka, za ta fa]a]a bayar da horo ga jami’an diflomasiyya, bisa ga 



irin  yadda za  su  ri}a  lura  da kuma bayar  da shawarwari  kan ‘yan gudanar  da 
addini.  Za mu ci gaba da dagewa kan ‘yancin dukan jama’ar duniya,  na da su 
gudanar  da  addinansu,  cikin  zaman  lumana  da  walwala.  {awancenmu  da 
Mujami’ar House on the Rock, ta inganta martabobin da suka dace da rayuwa, 
wani kyakkyawan misali ne, ga abinda ake neman tabbatarwa.

Har ila yau, {asar Amirka, ta dage ga kawo }arshen mummunan talauci. Idan har 
muka yi amfani da }wazonmu, a siyasance, to, mun sami makami, da basira, da 
kuma fasashar da ta dace, ta kawo }arshen mummunan talauci, nan da shekaru 20 
masu zuwa. Ana samun ci  gaba,  ga abubuwan da muke ginawa;  da irin yadda 
yawan fatara ke raguwa, a kowane yanki na duniya, wanda yawan mutanen dake 
fama da mummunan talaucin da suka kai miliyan 700, a yau, ba su kai na shekarar 
1990 ba.

Amma, duk da wannan samun ci gaban, har yanzu, akwai mutane miliyan dubu 
]aya da miliyan 700, dake fama da mummunan talauci, wanda mafi yawansu suna 
Afrika ne.

A makon da  ya  wuce,  Hukumar  Inganta  Harkokin {asashen  Waje  ta  Amirka, 
(USAID), ta bayyna sabon Tunaninta Na Kawo {arshen Mummunan Talauci, da 
ya bayyana cikakkar ma’anar fassararmu gag a mummunan talauci; da fahimtarmu 
ga abinda ke kawo ci gaba; da fashin-ba}in hanyoyi da }alubalantar da za a yi; da 
ma dabarun hukuma ta USAID, ga }o}arin da ake yi. Ina ro}onku, da ku duba 
shafin yanar-gizon usaid.gov, domin }arin bayanin nazarin da kuma manufofi.

A ranar 22 ga watan Satumba, hukumar ta USAID, ta yi wani taro, da shugabannin 
addinin,  da  sauran  masu  fa]a-a-ji,  mai  suna  Ayyukan  Addini:  Ha]in  Hannun 
Inganta Zaman Lumana, da Wadata da Ci Gaban [aukacin Duniya.  A wannan 
taron, manyan jami’an harkokin gudanarwa, da shugabannin addinai da }ungiyoyi, 
sun tantauna tunaninsu,  na kawo }arshen mummunan talauci,  da muhimmancin 
ziyarar Paparoma, game da wannan al’amari, da rawar da addinin ke takawa, da ci 
gaba da kuma kawo ]auki ga }ungiyoyin al’umma, na da su taka rawar inganta 
harkokin zaman lafiya da wadata, a ]aukacin duniya.

Ina sane cewa, mujami’ar House on the Rock, da sauran }ungiyoyin addini, na 
gudanar da irin wa]annan harkokin, a Nijeriya. Amma, shigowar gwamnatin da 
kamfanoni,  da  }ungiyoyi  masu  zaman  kansu,  bai  isa  ba.  Na  yi  imanin  cewa, 
kyautata  rayuwa  a  duniya,  wata  ]awainiya  ce,  da  ta  rataya  a  wuyan  kowane 
mahaluki, a duniya.



Idan har an amince, to, a tafa.
A taron {ungiyar TED, na 2006, Rick Warren, mawallafin littafin nan mai suna 
“Purpose Driven Life,” ya bayyana cewa, kowane mutum na da baiwa, to, amma, 
ya yake amfani da wannan baiwar, ta fannin “wadata da shahara,” ita ce tambayar. 
Ba sai kana mabiyi ba, za ka tambayi kanka, me ya sanya nake a nan? Me na zo yi? 
Ina za ni? Sai mun yi wa]annan tambayoyin, za mu gane irin baiwar da muke da 
ita,  da kuma gane ma’ana da manufar rayuwarmu. William Shakespeare ya ce, 
“Ma’anar rayuwa ita ce, a gane baiwa, a kuma yi amfani da ita.” An kuma tunatar 
da ni, game da irin su Bill Gates, da Rick Warren, da Warren Buffett, da sauransu, 
dake duniya, wa]anda ke da hannu da shunin ku~utu jama’a daga talauci.

Ya-Allah, a addinance, ko siyasa, ko kasuwanci, da sauran sana’o’i, ganowa da 
kuma kyautata baiwar rayuwa, sune yin alheri a duniya. ilmi, }wazo da }warewa, 
na  taimaka  ma na,  wajen  kyautata  baiwar  rayuwarmu.  Idan  kuma muka  samu 
nasarar  baiwar  da  hazi}anci,  to,  mun  samu  wata  gagarumar  damar  da  za  mu 
kyautata wa rayuwar al’umma.

Yanzu bari in }alubalance ku, kamar yadda Pastor Rick Warren ya }alubalanci 
wannan taron.

Me za ku yi da irin baiwar dake hannunku: nuna kawuna, da abinda ake samu, da 
kuma alfarma? Shin kuna kyautata rayuwar iyalanku, da al’ummarku da }asarku, 
da ma duniya baki ]aya? Idan har kuna yi, to, ku tafa kawunanku.

Lokacin da muke tunawa da kawunanmu da kuma irin gudunmawar da muke bai 
wa al’umma, akwai ma bukatar da mu tambayi ko }asashenmu na yin abinda muke 
yi, na magance duk wata }alubalar dake haddabar }asa da duniya.

Kamar yadda na ke alfaharin kasancewa tare da ku, bari in tabbatar ma ku cewa, 
{asar Amirka, na amfani da alfarmarta da arzikinta, domin ]aga murya domin 
mutanen da ake }yamata, a duniya.

Na gode.


